
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বড় দাদা তাহার পাণ্ডুলিপি তোমাকে পাঠাইবার জন্য আমার হস্তে দিয়াছেন। কোন গণিতওয়ালাকে দিয়া একবার যাচাই করিয়া লইতে চান— নিরুৎসাহজনক কথা হইলে বলিতে কুষ্ঠিত হইও না । তাহার মতে ইহা কিছু জটিল ও বাহুল্যময় হইয়া থাকিতে পারে, কিন্তু ধৈর্য্য ধরিয়া দেখিলে ইহার মধ্যে নূতন পদার্থ মেলা অসম্ভব নহে। যদি কেহ ইহাকে [ সহজ ] করিবার জন্য কোন [ ইচ্ছা জ্ঞাপন ] করেন তাহ। তিনি শিরোধাৰ্য্য করিয়া লইবেন । অথবা কেহ যদি ইহার মৰ্ম্মট রাখিয়া কিছু পরিবর্তন করিয়া ছাপাইতে ইচ্ছুক হন, তিনি তাহাতে সম্মত ।
এবার শিলাইদহে ফিরিয়া পদ্মার চরে বোটে আশ্রয় লইব বলিয়া স্থির করিয়া রাখিয়াছি । এখন শীতের দিনে পদ্মা তাহার তীরে আমার অভ্যর্থনার জন্য শুভ্র ফরাস বিছাইয়া অপেক্ষা করিতেছে— ফস করিয়া তুমি একবার বেড়াইয়া যাইতে পারিলে বেশ হইত ।
তোমার রবি
পুঃ– বড়দাদার এই খাতার কোন নকল নাই ।

		 এই পাতা শেষ সম্পাদিত হয়েছে ০৮:৩৮টার সময়, ২০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

